Juan José Lizarbe Baztán jaunak galdera egin du jakiteko zein den “Nafarroako kirol eta aisialdi entitateen elkartearekiko hitzarmena” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

Iruñean, 2011ko irailaren 29an

Lehendakaria: Alberto Catalán Higueras

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Hitzarmena Aedonarekin" izeneko kontusailaren betetze mailari buruz (PES-145/11). Hona Nafarroako Gobernuko Gizarte Politika, Berdintasun, Kirol eta Gazteriako kontseilariaren erantzuna:

2011ko ekainaren 15ean, lankidetza hitzarmena sinatu zuten Nafarroako Kirol Institutuko zuzendari kudeatzaile Ignacio Arbeloa Freire jaunak eta Javier Iturbe Ecay jaunak, Nafarroako kirol eta aisialdi entitateen elkartearen izenean eta hura ordezkatuz. Aipatu hitzarmenean jasotzen denez, diru-laguntzaren zenbatekoa emateko baldintza da jarduera fisiko eta kirol-jardueren programa bat edo kirolarekin zerikusia duten beste batzuk betetzea.

Hitzarmenaren laugarren klausulan jasotzen denez, diru-laguntza ordainduko da kasuan kasuko ekintzei dagozkien ziurtagiriak aurkezten direnean, hirugarren klausulan ezarritakoaren arabera.

Gaur egun, hau da aipatu hitzarmenaren betetze-maila:

1. Ekainaren 30ean, parlamentu-galderan data hori aipatzen baita, ez da bete hitzarmen horri dagokion zenbatekorik; izan ere, hitzarmen horretan jasotako jarduketak, Aedonak egitekoak zirenak, egin izanari buruzko ziurtapenik ez da izan.

2. Aurreikusita dago ekitaldiaren amaiera bitartean osorik betetzea, betiere aipatu entitateak gastu guztien ziurtagiriak aurkezten baditu hitzarmenean ezarritakoaren arabera, haren epea azaroaren 15ean amaitzen baita. Eskatutako dokumentazioa zuzen badago, aurreikusitako zenbatekoaren ordainketa izapidetuko da. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

